
Ad’ 1. Grbe jam toto modulante pacem,

2 Recorriendo lo Pasédo

Cante alegre nuestra voz
Pa-mx Augusta es Badajoz
Poco despues Obispado

Por Apostoles fundado:
Es su honor, gloria y venera
Su Obispo Juan de Ribera,
Hacen tambien su blason
Sz'se{zando, Engracia, Aton,

Y otrosmuchos deesta esfera.

. POMINICA TERTIA POST EPIPHANIAM,

In festo Beati Joannis de Ribera, Fpis<
copi Pacensis, postea Patriarchee Antio=
cheni, et Archiepiscopi V alentini,

DUPLEX MAJUS,

Omnia de Communi Confessoris Pone
fificis, 1. loc. preeter ea, quee” sequuntur,

ORATIO.

Deus, qui BEaATUM JOANNEM Confesso«
rem atque Pontificem pastorali solicitu<
dine, et divini sacramenti Corporis, et San-
guinis tui dilectione admirabilem effecis<
ti, quesumus, ut, ejus intercessione, re=-
demptlionis tuz fructus nos jugiter facias
esse participes. Qui vivis, &c.

IN IL NOCTURNO.
LECTIO 1V.

Joaxnes DE RiserA Hispali natus anno
millesimo quingentesimo trigesimo secun-
do, acceptum ex clarissima familia decus,
non  solum retinuit, sed quamplurimum-
eliam;suis ipse virtutibus auxit. Ejus ad-



huc pueri innocentia, et pudor, et gravi-
tas quadam morum adeo splendescebat,
ut, eo prasente, omnes vererentur, ne
quid indecore dicerent, aut facerent. Quum
apud Patrem humanioribus fuisset litteris
egregié instructus, Salmanticam ad seve-
riores disciplipas, ea in Academia doctissi~
mis viris adfluente; addiscendas fuit mis-
sus. Ubi quum integritate vite, et pietate
cunctis exemplo esset, videreturque, ut
magister ejus dicebat, ad corrigendos, et
componendos condiscipulorum suorum
mores venisse, tum eos fecit in studiis
progressus, omnium ut ora in se unum
converteret Itaque Theologia doctoris lau-
rea ei rite decreta, factusque ipse Presby=
ter, dignus est habitus, quem Pontifex
Maximus, postulante Philippo Secundo Re- |
ge, vel ante legitimam triginta annorum
atatem Episcopum PACENSEM crearet,

B.. Inveni David servum meum, &ec.

LECTIO V.

Quo in munere talem se praestmt qua-
lem Timotheum Episcopum etiam juve-
nem Apostolus Paulus instituit, ita ut
magna cum auctoritate, Episcoporum of«

ficia in Concilio Compostellano explicare
potuerit. Qua profecto re permotus Sanctus
Pius Quintus Pontifex Maximus eum pau-
cis post annis in Cardinalium ceetu publi-
cé, et magnificentissime laudatum, Pa-
triarch® Antiochenm dignitate auxit, nec
multos post menses eumdem ad Valen-
tie Archiepiscopatum invitum transtulit,
Valentinis quidem, ob ejus adventum, lae=
titia, PACENSIBUS vero, ob ipsius discessio=
nem moeerore summo adfectis Gregem
suum quoad vixit, omm ratione pavit,
verbo, scriptis, Sacramentorum adminis-
“tratione, Conciliis habitis: eum s®pe cir-
cumibat, ad necessitates ejus omnes praes-
to erat, immane pecunie pondus tum in
its sublevandis, tum in plerisque Templis,
ac Coenobiis, vel condendis, vel mstruen-
dis, collocasse quotannis repertus est. Ac-
cessione potentie ei facta ex Pro-regis
munere, quod subeundum ipsi fuit in
Valentie regno, Philippo Tertio cogente,
ea est usus ad vitia magis excindenda,
Christianasque virtutes latius suo in po-
pulo disseminandas. Ejus consilio, diligen-
tie, diuturnoque labori, et opera tribuen-
dum est, quod Mauriscorum pestis ex

Valentiz Regno fuerit depulsa, atque e
hausta.

B. DPosui adjutorium, &c.

LECTIO VL.

Quum virtutibus ipse omnibus floreret,
tum praecipua, ac mirifica prorsus ejus
extitit erga Sanctissimum FEucharistie Sa-
cramentum pietas, quo coram complures
quotidie horas venerabundus transigebat
in tanta occupatione vite: nec ullum in-
termisit diem, quin Sacrificium perage=-
ret, quo tempore vim lacrymarum sin-
gulari incensus charitate profundebat. At~
que ut ad mysterium illud amoris divini
justis laudibus prosequendum exsuscitaret
homines, indulgentiarum ei rei praemiom
quoddam a Pontifice Maximo proponi
impetravit. In clarissimum Collegium,
quod Corporis Christi voluit nominari,
constituendum, inque ejus ades, et Eccle-
siam magnifice dificandam, hareditatem,
que Patre mortuo sibi obvénit, valdé opi-
man contulit. Quibus in &dibus sedem si-=
bi ipse delegit, ibique Episcopatus labori~
bus quadraginta novem annos fortissime
perlatis, tandem. defunctus, die, quem

praedixerat, postridie nonas Januarii anni
millesimi sexcentesimi undecimi, - omni=
bus Ecclesiz Sacramentis istructus, Je-
sum ter clara voce adpellans, animam
suavissime efflavit. Magna fuit in existi-
matione apud principes viros, reges, an-
tistites, ipsosque adeo Pontifices Maximos,
Sanctum - Prum Quintum, Clementem Oc-
tavam, Paulum Quintum, summaque ne-
cessitudine comjunctus cum ommbus fe-
re qui ea @tate sanctimonia excelluerunt,
in quibus Sanctus Carolus Borromaus
quam eum haberet carum, testimonio
sunt ea epistole, quas ad llum dedit. Se-
pulchro illatus est in Ecclesia ipsa Colle-
gii & se conditi, ejusque prastantibus vir-
tutibus, miraculisque, eo deprecatore, fac-
tis, denique probatis, Prus Sextus Ponti-
fex Maximus eum Beatum rite pronun-
ciavit decimo quarto Kalendas Octobris,
anni millesimi septingentesimi nonagesi-
DAL sextl, ..

B.. Iste est qui ante Deum, &c, .

| MISSA.
StatToir  r1 DoMINUS.
Oratio eadem offici,

i —

Secreta.

Illo nos igne, Domine, altari tuo in-
tervenientes accendamur, quo BeaTus
JoAnnEes Confessor tuus et Pontifex heec
peragendo stuabat. Per Dominum.

;
Postcommunio.

Sumpto, Domine, Salutari mysterio,
quesumus, ut exemplo BEATI JOANNIS
- Confessoris tui atque Pontificis in perpe-
tua tanta dignationis recordatione manea«
mus. Per Dominum.

DIE TERTIA APRILIS

In Festo Sancte Encratidis Pacensis
Virginis, et Martyris, quee in celum evo-
lavit anno milléesimo quinquagésimo,

DUPLEX SECUNDAE CLASSIS.

Omnia de commun: prater ea, quce
sequuntur.

IN PRIMIS VESPERIS,
Hymnus.
Laudet chorus PAceNsiuM




Fncratidem fortissimam,
Virtutis et constantie
Exemplar admirabile,
Discant tenelle virgines,
Et obstupescant conjuges,
Senex, ephcbus, parvulus
Omnes in unum discite.
A luce Jesu mentium,
Qui virgimum cor recreat,
Quis separabit efferus
Ejus fidelem servulam?

Num  linientes nuptie,
Domusque ditis commoda:

Num verba Matris dulcia;
Minave Patris aspera?

Sit laus Patri, sit Filio,
‘Tibique Sancte Spiritus
Da per preces Encratidis
AEterna nobis gaudia. Amen.

| ORATIO.

Detis omnium largitor bonorum, qui
in famula tua Encratide cum virginita-
tis flore martyrii palmam conjunxisti, men-
tes nostias ejus intercessione, ita tibi con-
junge, ut nulla creatura nos unquam a
tua separet charitate. Per Dominum,

: AD MATUTINUM.
HyYmnus.
Encratidem pulcherrimam,
Et castitate praditam
Quidam potens et nobilis
Sibi jugari flagitat,
Libenter ut consentiat,
Illique nubat protinus
A Virginali pectore
Per vim Parentes exigunt,
At ipsa cuncta respuens
Occulta eréemi permeat,
Mundi ut dolosi retibus
Se delitescens subtrahat. -
Longe a tumultu seculi
Et in cavernis abditam |
Rex Sempiternus prospicit
Cibis alens et tegmine.
Sit laus Patri, sit Filio,
~ Tibique Sancte Spiritus
Da per preces Encrétidis
AEterna nobis gaudia. Amen,

IN SECUNDO NOCTURNO,
LECTIO IV.
EnxcrATIs PAcENsIs in ipso atatis flore,
prout monumenta ferunt, perpetu® vire

ginitatis votum emisit, sed ejus Tarentes
bujus voti forsam ignari, eam cuidam
praepotenti viro dare promiserant. Tem-
porum injuria penitus ignoratur an spon-
sus indigena fuerit, vel Maurus, quorunm
jugo oppressa tunc erat Civitas Pax Au-
GusTA. Quod quum rescivisset Enecratis,
ne virginitatis florem amitteret, clam &
paterna domo abscedens, pedibus per lo-
ca invia, et inhospita iter fecit Is, cui
Parentes eam fuerant polliciti, hanc vir<
ginis fugam aegre tulit, et minas, cedem,
atque vindictam spirans eam insequutus,
est. Tandem in sylvis orantem invemt,
et quum a Sancto proposito Encratidem
removere nequiverit, caput ei abscindere
non abhorruit. Duplici igitur virginita-
tis et martyrii palma decorata evolavit-in
caelum.

LECTIO V.

Narrant i 1mp1um sponsum in Jacam pro<
;emsse caput & corpore avulsum, quod
miraculo fuit inventum. Dicunt enim
quod splendidus nitor ex eo lacu irradians
oves adaquandas timorem inferret, ita ut
ab-eo procul irent Pastores quoque timo -
re aflecti fuere, quum eorum oculos ju-

bar illud -sicut Solis in ‘maximo fulgore
perstrinxit; tunc exhausto lacu fulgidum,
et rubicundum invenere caput. Ad pe-
rénne grati amoris monumentum ob as-
sidua prodigia obtenta, in eo loco Sacel-
lum in honorem Sancte Encratidis extu-
lere, cu]us Festum ab immemorabili tem-
pore in Civitate Pacensi celebratur. Nunc
vero a Gregorio Décimo Sexto Summo
Pontifice de consilio Sacrorum Rituum
Congregationis Lectiones proprie ex His-
toricis, atque antiquis Picturis deprompta
concesse benigne fuere,

_ LECTIO VT.

Sermo Sancti Joannis Chrysostomi.
Serm 67. de diversis,
Ego maxime commemorationes diligo
martyrum, diligo, et amplector: atque om-
nes quidem, sed tum praecipue quum mu-
heram certamina proponuntur. Quanto
enim infirmius est vas, tanto major est
gratia, tanto illustrius est trophaum, tan-
to insignior est victoria, non ob imbecil-
litatem sexus athletarum, sed quod per
ea, quibus vicerat inimicus, nunc etiam
vincatur. Per mulierem vicit, per muhe-

rem superatus est. Hoc illus antea telum
erat: hoc 'illius nunc. caedis factum est
instrumentum, hoc vas apparuit insupe-
rabile. Peccavit Ulla prior, et mortua est:
ista mortua est ne peccaret. Iilla tum fu-
tilis promissi spe inflata Dei leges viola~
vit: hec vitam prasentem contempsit,
ne fidem in suum benefactorem ejuraret.
Quam igitur deinceps sperare polerunt
excusationem viri, si molles sint, et igna=
vi: quam vero veniam quum fortiter, et
viriliter se gerant mulieres, quum  adeo
se generose ad certamina pietatis accin-
gant? Fuit illi corpus imbecillum, et ob-
noxius sexus injuria: verumtamem om-

- nium  horum imbecillitatem adveniens

gratia occultavit. Nihil enim est, nihil pla-
pe potentius est eo, qui magno cum stu-
dio Dei timorem habeat in mente defixum;
sed quamvis 1gnes, quamvis ferrum, quam-
vis bestias, quamvis aliud quidvis minen-
tur hostes, omnia nullo negotio contem-
nit; quod utique Beata ista etiama fecit.

AD LAUDES.
Hymnus. __
Sponsus pererrat concitus, % ‘i

e,

' 4 Et usquequaque cursitansg
Pacis fruentem munere
Deoque fixam detegit.

Nunc blandienter allicit,
Demum minanter territat;
Ast illa: corpus pércute
Sponsum supernum prafero,

Turbatur ipse carnifex;

Tu permanes interrita,
Collumque tradens candidumny
Victrix sub ense concidis,

Caput triumphans impius
Per arva defert dissita,

Et in paludem projicit
Divinitus quod panditur,

Sit laus Patri, sit Filio,
Tibique Sancte Spiritus,

Da per preces Encratidis
AEterna nobis gaudia, Amen,

IN SECUNDIS VESPERIS,
HymnUs.

Oves ut undas éebibant
Adsunt paludi, at maximo
Fulgore viso protinus
Eunt retro perterrite,

Et ipse Pastor lumine

-+ 'Perstrictus, et cacutiens |
| Clamore rura concutit
Gentes remotas advocat.
A parte cuncta confluunt
Aquam trahunt, et impigre
Fundo lacus jam pervio
Valde stupentes detegunt
Rubens, recens, et fulgidum
Caput decor® virginis
Nostratis olim, denique
Celo recepte Encratidis.
Sit laus Patri, sit Filio,
Tibique Sancte Spiritus
Da per preces Encratidis
AEterna nobis gaudia. Amen,

~ Missa de communi. = Me expectaves
runt.=Oratio propria ut in Officio: Evan-
gelinm. = Simile erit regnum calorum
decem virginibus.

Sacrorum. Rituum Congregatio in Ora
dinario Ceetu ad Vaticanum sub infras-
cripta die coadunata, audita relatione ab
Erminentissimo et Becerendissimo Domi-
no Cardinali Thoma F¥Veld Ponente fac-
ta, omnibus mature, accurateque consi-
deratis ad tramites Rubricarum, et De-

cretorum, rescribendum censuit.=Pro gra-
tia, et ad Ermunentissimum Ponentern,
cum Promotore Fidei=annuit nimirum
pro gratia adprobations, et elevations ri-
tus ad duplex secundee classis in Festo
Sancte Encratidis concivis Pacensts. Re-
visis itaque, correctis et emendatis Ora-
tione, Hymnris, et Lectionibus secund:
Nocturni in Festo Sancte Encratidis,
per eundemn Eminentissimum et Reveren-
dissimum. Dominum Cardinalem Relato-
rem una cum Reverendo Paire Domino
Virgilio Pescetelli Sancte Fidet Promo-
tore, eo modo, quo Superiori in FExem-
plari jacent, illa Sacra Congregatio ad-
prabmrzt atque in Officio supradictee Ci-
w2is Pacensis a Clero ejusdem Diaecésis le-

£, ac recitari posse concessit,

Die septima Aprilis 1832,

C. M. Episcopus Preenestinus, Cardinas
lis Pedicinius, S R C. Prefectus.

Loco & Sigill.

J. G. Fatatr, S. R. C. Secretarius.
- _Visto por el encargado de negocios y de
la Acencia General de S. M C. ¢en Roma a
8 de Julio de 183%2.—=Paulino Rainirez de
la Piscina,

DIE VIGESIMA SECUNDA MAIL

In Jesto Sancti Atthonis Pacensis, Epise
copt et Confessoris.

OTEr

DUPLEX SECUNDA CLASSIS,

In primis vesperis.
~ Hymnus.
Eja concordi celebremus omnes
Civis Atthonis modo gesta cantu,
Quem doli expertem Deus in beatzi-
Sede locavit,
Namque doctrinis, nitidisque nostram
Moribus, regnum retinente Mauro,
- Orbis Hispani celebrem per nras 2
Reddidit urbem. |
~ Grandis it natu procul ast ab ista,
Inclytas sedes petit ‘et Quiritum,
Sanguine ut sacrfo monumenta juxtim
Sparsa videret,
Intrat ‘hinc leetus loca Vaticani,
Subjicit sese pedibusque Petri,
Mox adit supplex hypogea sacris
‘Clara sepulchris.
O Deus: simplex, pariterque Trine
- Pacis Aveusts miserere clemens,
2

Des et -Atthonis meritis superna
Munera pacis. Amen.

ORATIO,

Exaudi Domine preces nostras, et in-
veniente. Beato Atthoue Confessore tuo,
atque Pontifice, indulgentiam nobis tri-
bue placatus, et pacem. Per Dominum.

AD MATUTINUM,

| HyMnuUs.
Licet reluctans crediti
Curam gregis jam suscipis,
Jllumque Pastor ut bonus
Ad sana ducis pascua,
O ut tuis vestigiis
Insistit ille protinus,
- Petitque fontes limpidos,
Quos diligens tu detegis.
Aurem suam te sepiens
Dictis tuis accommodat,
Et jussa Chuisti, qua doces,
Implere factis. nititur
Pistorienses nune tuos, |
Unaque cum PACENSIBUS,
-Qut te rogantes invocant,
Ceelo receptus adjuva,

$i1t laus Patri, sit Filio,
Sit inclyto Paraclito,
Qui nos Verendi Prasulis
Det @mulari spiritum. Amen.

s

In pr;}na Nocturno Lectiones de Ciia.
Conf. Pontif =IFidelis sermo.

IN SECUNDO NOCTURNO.
LECTIO IV,

Attho, natione Hispanus, Patria PAcEN-
s1s, litteris, et moribus cultissimus, jam
®tate provectus m Italiam venit, ut Sa-
cra Roma monumenta inviseret, et Sanc-
torum Apostolorum limina adoraret Exin-
de Sacrum Montis Cassimi Archisterium,
et Camaldulensem adiit Erémum, ex qui-
bus in Dei1 amorem ita exarsit, ut cate-
ra Sanctorum loca cupidius exoptaret vi=
dere. Sed Vallem umbrosam aggressus,
Monachorum ibi degentium Religione, et
Sanctitatis viva imagine delectatus, relic-
to saculo, et cucullum indutus, Sanctis-
simi Patris Benedicti legibus, ae Vallum-
brosanis strictioribus institutis se devovit.

LECTIO ¥,

Tanta in eodem Cceenobio sub Sancti

Bernardi Abbatis, et Cardinalis directio=

ne, virtute, et apud omnes existimatione
profecit, ut assumpto ad piscopatum Par-
mensem Bernardo, mortuoque Theodo-
rico ejus viro Sanctissimo, posl quinguen-
nium, a quo habitum sumpserat Monas-~
ticum, omnium votis, et pracipue ejus-
dem Sancti Bernardi precibus, Abbas, et
totius Vallumbrosanae Congregationis Ge-
neralis elecitus sit. Quo m munere, et
alios ad sui 1mitailonem provocavit, et
multis Momnasteriis conditis, sacrum vitae
rigorem mirifice propagavit. Fama sanc-
titatis ejus ubique ditfusa, a Pistoriensi-
bus ex eadem Congregatione successiveé
quartus Episcopus post Hildebrandum ins-
tantissime  deposcitur. Quod munus, ju-
bente summo Pontifice, mvitus licet, et
multum reluctans, admittere coactus de
Monachicis mhilomimus studiis, atque exer-
citiis nihill preetermisit.

LECTIO V.

Divino cultut addictissimus horis om-
nibus tarn Diurnis, gquam Nocturnis sem-
per interfuit. AEgrotos, ut verum Pasto-
rem decet, diligentissime fovit, afflictos,
Viduas, Pupillos, ac Pauperes recreavit,
quos ope, ac opera juvit, sanctisque mo-

ribus instituit. Ecclesiam suam ad annos
viginti gubernavit, ita ut ea témpestate,
in qua schismata plura regnarunt, in An-
glicano Concilio, Matthaus quidam Cardi-
nalis Sancti Georgii publicé dixerit: Ro-
mana et Apostolica Sedes beata foret, si
Atthonis Pistoriensis Episcopi duceretur
moderamine gubernaculi. Ejus mter me-
rita haud mmimum fuit impetratio reli-
quiarum Sancti Jacobi Apostoli a Didaco
Archiepiscopo: Compostellano, quem dein-
ceps Pistorienses urbis suae Tutelarem si-
bi adoptaverunt. Demum meritis plenus,
ac senio confectus, insignibus & Deo mi-
raculis honoratus inter Monachorum suo-
rum manus sanctam efflavit apimam, an-
no millesimo centesimo quinquagesimo
tertio, cujus sacrum corpus post centum
octoginta annos mtegrum repertum, cae-
lestis odoris suavitate fragrantissimum, ad-
huc incorruptum in Ecclesia Episcopali
quiescit. :
In tertio Nocturno. Homilia de Chi. Conf,
Pontif. secundo loco, in Evang. Vigilate,

AD LAUDES, "

Hymnus.

Artus cruento desine

Pulsare saepe verbere,
Et, Attho, prabe debili
Tuo quietem corpori

Tllud satis jejuma,

Sitis, labores improbi,
Senecta, producte preces,
Et macerarunt frigora.

Petunt oves hoc supplices,

Qua maxime te diligunt,
Quae singulis et sedulae
Opis diebus indigent.

Sed non faves precantibus
Timens, rebellis ne caro
Contra levet se spiritum,
Hlumque dire deprimat,

Beata preasta Trinitas,

Concede sitmplex Unitas,
Ut @mulemur inclyta
Exempla tanti Praesulis Amen.

Missa: Sacerdotes tui—=0ratio propria
ut in Offico.

IN SECUNDIS VESPERIS.
Hymnus.
Corusca lux Pacexstum,
Ingens Erém gloria,
Decus perenne Prasulum

Adesto nunc canentibus.

Te jure, cassus lumine,
Pupillus, @ger, languidus,
Cunctisque demum providum
Patrem vocarunt pauperes.
Donat Deus qui praemia,
‘Servat tuum putredinis
Expers adhuc, et integrum -
Post multa corpus sacula,
Nos quaso clemens aspice,
Nobis benignus subveni,
Et duc solutos corporis
Vinclis m arces siderum,
Sit laus Patri, sit Filio,
Sit inclyto Paraclito,
Qui nos Verendi Praesulis
| Det @mulari spiritum. Amen,
Officium S. Atthonis concessum de com-
muni pro Dicecési Pacensi 8. Ap. 16714 —
Lectiones 2. Noct. proprice approbatee
pro Ecclesta Pistorienst 4 Mart. 167 3.—
Ecedemn extense ad Ecclesiam Pacensern
14. Ap. 1742=Dup. 2. clas. et Hymni
proprii pro Dicecési Pacensi, 15. Mayj.
1819.=0ratio propria et Missa assignata

de communi pro Dicecési Pacensi 7 Ap.
1839, ‘ ’

- DIE DECIMA OCTAVA JUNIL

In Festo. Sanctorum Marci et Mar-
celliant Fratrum Martyrum, Patrono-
rum minus Principalium hujus Civitatis,
(intra muros de preecepto audiendi
Missam. )
Entraron en el cielo ario 286.

DUPLEX MAJUS.
Omnia de communi primo loco.

ORATIO.

Preasta quesumus omnipotens Deus, ut
qui sanctorum mértyrum tuortm Marci
et Marcelliami natalitia colimus, a cunctis
malis imminéntibus, eorum intercessioni-
bus liberemur. Per Dominum nostrum.

In secundo Nocturno, lectio 4. propria,
5. et 6. de communi primo loco.

IN TERTIO NOCTURNO.

Ex Octavario Romano. Pdg. 336
Lectio Sancti Evangelii secandum Lucam.,
LECTIO KII, Cap. 117.
In illo tempore: Dicebat Jesus turbis,
Judaeorum, et principibus Sacerdotum:

Ve vobis, qui @dificatis monumenta pro-
phetarum; patres autem vestri occiderunt
illos, Et reliqua.
Homilia Venerabilis Beda Presbyteri,
Lib. 4 in Luc.1%.¢.51.
paulo ante finem,
Non monumenta Prophetarum ornare,
sed interfectores Prophetarum imitari, sce-
leris est. Judael ergo Prophetarum monu-~
menta adificando, patrum suorum facta,
qui eos occiderunt, arguebant: sed pater-
na facinora @mulando, dum Christum,
Apostolosque illius insequuntur, in se ip-
sos sententiam retorquebant, eadem videli-
cet ipsi, qua in parentibus dammnabant,
agentes. Simulabant quidem se, ob favo-
rem vulgi captandum, patrum suorum
hoirere perfidiam, memorias Propheta-
rum, qui ab eis occisi sunt, magnifice
ornando: sed ipso opere testilicantur, quan=
tum paterne nequitie consentient, Do-
minum, qui ab iisdem Prophetis est pree-
nuntiatus, injurviis agendo.
B. Propter testamentum Dommi &e.
LECTIO FII. Paulo post.
Ut inquiratur sanguis omnmum Prophe-
tarum qui efiusus est & constituiione mun-

di & generatione ista Quearitur, quomode
sanguts omnium Prophetarum atque jus-
torum ab una Judaorum generatione re-
quiratur: cam et multi Sanctorum, sive
ante Incarnationem, seu post mortem,
resurrectionemque Salvatoris, ab aliis sint
nationibus interempti; et ipse Dominus,
Judeis licet acclamantibus, & Romano
tamen Praside, Romanisque sit mllltlbus
crumﬁxus |

B.. Hec est vera fraternitas &c.

| LECTIO IX.

Sed moris est Scripturarum duas sepe
generationes hominum, bonorum scilicet,
malorumgque, computare, hoc est, eorum
qui non ex sanguinibus, neque ex volun-
tate carnis, neque ex voluntate viri, sed
ex Deo nati sunt; et eorum quibus dici-
tur, Vos ex patre didbolo estis: et alibi:
Serpentes generatio viperarum. A sangui-
ne Abel usque ad sanguinem Zacharie.
Quare usque ad sanguinem Zacharie cum
et multi post eum sint ab hac generatio-
ne perempti; nisi forte, quia Abel pastor
ovium, Zacharias Sacerdos fuit; et ille
campo, hic in atrio templ necatus est,
utriusqus gradus martyres et Laici scili-

cet, et altaris officio mancipati, sub eo-
rum voluit mmtimare vocabulo?

Te Deum laudamus.
DIE DECIMA SEXTA JULIL

In Festo Sancti Sisenandi Pacensis,
Lewvitee et Martyris.

DUPLEX SECUNDAXE CLASSIS.

Omnia de communi unius Martyris
non Pontificis, preeter sequentia.
IN PRIMIS VESPERIS,
Hymnus.

O Sisenande fervide,
Pacense lumen fulgidum
Levita Christi nobalis,
Exemplar ediscentium.

Paterna linquens limina
Opes caducas despicis,
Quaerensque semper stabiles
Discedis a PAacENsiBUS.

Optans vacare litters,

Et erudire spiritum
Coelestibns scientiis |
Pergis sagax tu Cordubam:

Ibique temnens seculum



28

Aciscli m @de Martyris
Parens piis Doctoribus
Ducis juventa tempora.

O semper una Trinitas
Opem feras PAcenxsiBus,
Et Sisenandus impetret
Afterna nobis gaudia. Aren,

- Ad Magnificat. Antiphona.

Omnia detrimentum feci ad cognoscen-
dum Christum, et societatem passionis il-
bus, configuratus morti ejus.

ORATIO.

Da nobis, quasumus Omnipotens Deus,
arctam salutis viam wviriliter aggredi, qui
Beato Leviie Sisenando tribuisti ipsum
martyrium aggredi, et superare, Per Do-
minum &c.

- AD MATUTINUM.
Hyunus.
Tam Petrus imperterritus,
Et Valabonsus Mirtyres,
Qui nuper hostem vicerant
Te provocant ad prelum,
Aggressus es fortissimus
Hostes feroces, improbos,
Christum fateris firomter,
Vatemque temmnis impian,

Ira cruentns astuat | :
Hac verba Judex audiens,
Revinciatur tmperat,

Caputque Lictor amputet.

O semper una Trinitas
Opem feras Pacensipus,

Et Sisemandus impetret
AEterna nobis gaudia. Amen.

Lectiones 1. Nocturni=Fratres Debitores.

AN SECUNDO NOCTURNO,

LECTIO 1F.
Ex Sancto Eulogio Martyre in Memoriali
San(:mrum. I2b; 2.c.5.

Levita Sanchissimus SISENANDUS ex Pa-
cENst Oppido ortus, Cordubam intuitu dis-
cendi avectus est, ibique apud Beatissimi
Aciscli Basilicam, qua corpus ejusdem Mar-
tyris requiescit, digniter enutritus: ut ip-
se farmharibus retuht mvitantibus se Bea-
tissimis Petro, et Valabonso, jam ceelo mar-
tyribus coliocatis, martyrium quoque et
ipse aggressus est. Qui dum m carcere re-
ligatus maneret, tradunt, quod prophetico
illustratus spiritu patibuli sui horam prac -
cius nunciaverit.

B. Honestum fecit illum Dominus. ¢

LECTIO V.

Nam quodam die cum responsum cui-
dam amico se interroganti aptaret, eique
reciprocationis schedam scriberet, tribus,
aut quatuor jam digestis versiculis, subi-
to nimia hilaritate perfusus, ceelesti quo-
dammodo gaudio vegetatus, € loco sessio-
nis sue consurgens, adstanti puero sche-
dule. portitori, cui miles Christi recipro-
cari intendebat, semiscriptam ut erat ac-
commodans, multis audientibus ait: recede
modo fili, ne impetu satellitum opprima-
ris, quoniam jam potestas tenebrarum vin-
culis me extrahere pracipiens, nunc de-
collandum sibimet exhibebit. Post hanc
prophetiam immobili semper gressu ipso
persistente, eodem momento vociferantes
Lictores adveniunt, eumque pracipiti fu-
rore ad locum, quo martyrium erat con-
summaturus, pugnis, alapisque caedentes
perducunt,

LECTIO 7T.
- Pergit Dei famulus letantibus animis
de corona victori® certus, qui ad celeste
convivium exhortantibus sanctis fuerat
invitatus. Sic namque Judici prasentatus,
eidem qua prius constantia in Sancta con-

fessione perdurans; delicatus ephébus glo-
riosa morte peremptus est; atque nhu-
matus pree foribus Palatii derelictus est
decimo septimo Kalendas Augusti feria
quinta, Era octingentesima octogesima no-
na (anno Christi octingentesimo quinqua-
gesimo primo). Cujus ossa post multos
dies, donante Deo, & quibusdam mulieri-
bus inventa inter lapillos alvei, in pradic-
ti martyris Aciscli aulam deportata re-
conduntur.
B/.. Stola jucunditatis induit &c,

In tertio Noct. Hom. in Ev. S/ quis ?)em'f.i

AD LAUDES,
Hymnus.

Vix pauca verba scripseras
Responsa rumpis gesliens,
Et illa mox accommodans
Ferenda tradis servulo:

Illique dicis anxius,

Recede, quaso, protinus
Ne te premant satellites
Qui ad me. furentes advolant,

Nunc ecce sunt ad januam:
Et cuncta mente previdens,
Vultu serenus in loco

Tu permanes lI'l'l'ﬂ'lOblllS.J
Tortoribus ruentibus |
Pugnis, probris, et alapis,
Quo tu peremptus decidas
Perduceris letissimus.
O semper una Trinitas
Opem feras PACENSIBUS,
Et Sisenandus 1mpetret
AEterna nobis gaudia. Amen.
Ad Benedictus. Antiphona.
Laboro usque ad vincula quasi male
operans, sed verbum Dei non est alli-
gatum. |

Missa: in ewrtute. F v. 8 quis venit.

IN SECUNDIS VESPERIS,
HymnNuUs.
Cobleste spondet praemium
Recte Deus certantibus,
Hoc incitati Martyres
Hostes lacessunt pralio.
Incede promptis passibus:
Inito nunc certamina:
In arce Ceeli permanet
Tibi Triumphi gloria
Jam rite Christum pradicans
Te sistis acer Judici,

Prazbensque tortori caput
. Sub ense victor concidis,
O Martyr invictissime
Nobis favens frequentius
Deum precare, ut munera
Superna semper conferat,
O semper una Trinitas
Opem feras PacensiBus,
Et Sisenandus impetret
AEterna nobis gaudia. Amen.
Ad Magnificat. Antinhona.
Reddidit Deus servo suo mer cedem
laborum, et deduxit illum in via mirabi-
li: Beate Sisenande Martyr Christi, inter-
cede pro nobis.
Ofjiciurm Sancti Sisenandi concessum
- de communi pro Decesi Pacensi 22. Jun.
- 1654=Dup 2 clas. Hymni, Oratio, et
- Lectiones 2. Noct. propr. pro Dieecési Pa-
cense 15. Maj. 1819 =Tres Antiphonce
proprice. pro D:wm*aa Pacensi 7. Aprd

1839~
DIE DECIMA TERTIA AUGUST!
In Festo Beati Alphonsi Marice de Ligo

rio Confessoris Pontificis,
3

DUPLEX.
Omnia de communi Confessoris Pontificis
preeter ea quee hic habentur propria.
| ORATIO,

Deus, qui per BEATUM ALPRONSUM MA-
rRiAM Confessorem tuum, atque Pontifi-
cem amimarum zelo succensum Ectlesiam
tuam nova prole fecundasti, quasumus,
ut ejus salutaribus monitis edocti, et exem-
plis roborati, ad Te pervenive feliciter va-
leamus. Per Dominum.

+ Lectiones primi Nocturn: de Scriptura
mcur'rmte
IN SECUNDO NOCTURNO.
LECTIO IV,

ArrHONSUS MARIA DE Licorio Neapo-
li nobilibus parentibus natus, ab ineunte
etate non obscura prabuit sanctitatis in-
“dicia. Fum adhuc infantem cum parentes
obtulissent Beato Francisco de Hieronymo
-& Societate Jesu, is ‘bene 'precatus edixit,
eumdem ad nonagesimum usque dnnum
perventurum, ad Episcopalem dignitatem
evectum iri, m aximﬁqﬂe Ecélési bono
futurum. Jam tum & pueritia & ludis ab-
horrens mobiles ephébos ad Christianam
modestiam verbo, et exemplo compone-



bat. Adolescens, dato piis sodalitatibus no-

ming, in publicis nosocomiis @grotis in-
servire, jugl In templis orationi vacare,
ac sacra Mysteria frequenter obire in de-
liciis habebat. Pietatem litterarum studiis
adeo conjunxit, ut sexdecim vix annos na-
tus utriusque Juris lauream in patria uni-

versitate fuerit assecutus. Patri obtempe-

rans, causarum patrocinia suscepit, in quo

munere obeundo etsi magnam sibi lau-

dem comparasset, fori tamen pericula ex-
pertus, ejsmodi vite institutum ultro di-

misit. Spreto igitur pr&clam ‘conjugio sibi

a patre proposito, avita [mmogemtura

abdicata, et ad Aram Virginis de Merce-

de ense suspenso, Divinis mimsteriis se

mancipavit. Sacerdos ‘factus tanto zelo
irruit’ m vitia, ut Apostolico munere fun-
gens, huc illuc pérvolans, mgentés perdi-
torum bominum conversiones pérageret.

Pauperum praesertim, et ruricolarum mi-

seratus, Congregationem Presbyterorum
instituit Sanctissimi Redemptoris, qui ip-~
sum Redemptorem saeculi, per agros, pa-
gos, et castella pauperibus evang E‘llzarent.

1

LECTIO 7.
Ne autem @ proposito umquam diver-

teret, perpetuo se voto obstrinxit nullam
temporis jacturam faciendi. Hinc anima--
rum zelo succensus, tum divini verbi prae-
dicatione, tum scripiis sacra eruditione, et
pietate refertis anmimas Christo lucriface-
re, et ad perfectiorem vitam adducere stu-
duit Mirum sane quot odia extinxerit,
quot devios ad rectum salutis iter revo-
caverit. Del Genitricis cultor eximius, de
illius Laudibus librum edidit, ac de iis,
dum ferventius. concionando disserit, 3
Virginis imagine in eum immisso miro
splendore, totus facie coruscare, et in ex-
tasim rapit coram universo populo non
semel visus est. Dominice Passionis, et
Sacre Eucharistiz contemplator assiduus,
ejus cultum mirifice propagavit. Dum vero
ad ejus Avam oraret, vel Sacrum face-
ret, quod numquam omisit, pra amoris
vehementia, vel seraphicis liquescebat ar-
doribus, vel insolitis quatiebatur motibus,
vel abstrahebatur a sensibus. Miram vitae
innocentiam, quam nulla umquam letha-
Ji labe fadavit, pari cum panitentia so=
cians, corpus suum inedia, ferreis cate-
nis, ciliciis, cruentaque flagellatione casti-
.gabat. Inter heec prophetie, scrutationis

tordl.um, bilocationis, et mlraculorum do«
ms inclaruit.

LECTIO V1.

Ab Ecclesiasticis Dignitatibus sibi obla-
tis constantissime abhorruit. At Clemen-
tis Decimi Tertii Pontificis auctoritate coac-
tus Sancte Agatha Gothorum Ecclesiam
gubernandam  suscepit. Episcopus exter-
num dumtaxat habitum, non autem se-
veram vivendi rationem immutavit. Ea-
dem frugalitas, summus Christianz disci-
pline zelus, impensum in vitiis coércen-
dis, arcendisque erroribus, et in reliquis
pastoralibus muneribus obeundis studium.,
Liberalis in pauperes, omnes Ecclesie pro-
ventus iisdem distribuebat, ac urgente
annona caritate ipsam domesticam supel-
lectilem in alendis famelicis erogavit, Om-
nibus omnia factus, Sanctimoniales ad
perfectiorem: vivendi formam redegit, suz-
que Congregationis Monialium Monaste-
rium *constituendum curavit. Episcopatu
ob' graves, habitualesque morbos dimisso,
ad Alumnos suos, a quibus pauper dis-
cesserat, revertitur pauper. Demum quam-
vis senio, laboribusque, diuturna arthri-
tide, aliisque gravissimis morbis fractus

e *

corpore, spiritu tamen alacrior de caless
tibus rebus disserendi, aut scribendi fi»
nem numgquain adhibult, donec nonage-
narius  Calendis Augusti anno millesimo
septingentesimo octogesimo seplimo Nu-
ceri@ Paganorum inter suorum Alumno-
rum lacrymas placidissime expiravit Eum
inde virtuitbus, et miraculis clarum, Pius
Septimus Pontifex Maximus anno millesi=
mo octingentesimo decimo sexto Beatorum
- Fastis adscripsit.
- In tertio Nocturno, Homilia in Emn-
gelium, Designayit Dﬂmlnu$, de communi
Evangelistarum, cum Responsoriis Con-
Jessoris Pontificis. |

- Missa de cornmun: =Statuit €1 Domi-
nus.=0ratio propria utin officio: Fpan~
gelium=Designavit Dominus, u¢ in Fes+
to 8. Marci 25 Aprilis.

Officium suprascriptum et Missam con-
cessit S..R. C, cum oratione et Lectioni-
bus proprus pro Dicecesi Pacensi sub ritu
duplicis minoris 7. Ap. 1832,

DIE VIGESIMA TERTIA FEBRUARIL

In Festo Sancti Petri Damiani, Cardi-

nalis, Episcopr Ostiensis, et Ec ck.s;'mg
Doctor:s.

.E.s;te oficto no.sc puso en su sitio cor-
respondiente por no haber llegado a t;empo.

' DUPLEX MINUS. ‘-": ,

Officium de cormmuni € GH}(FSEGP!S Pan--
tificis, preeter. ea, quee sequuntur.

In wtrisque wvesperis, Antiphona  ad -
Magnificat, ) Docior optime: ew com=
muni Doctorum -

ORATIO.

Concerle nos - UAESILINUS, Ommpotens
Deus; Beami Perri Confessoris tui atque
Pontificis, monita, et exempla sactari; ut
per terrestrium rerum contemptum ®ter-
na gaudia consequamur. Per Dominum.

Lectiones prz'rm' Nocturni de scriptura
occurrente;, st vero celebretur in Quadra-
gesima leguntur Lectiones, Fidelis sermo,
ut in communi Confessoris Pontificis prie
mo loco.

IN SECUNDO NOCTURNO,
| LECTIO IV,

Perrus Ravenna honestis parentibus
natus, adhuc lactens a matre numerosae
prolis pert.?esa ab]u:itur sed domestica

mulieris operd semiyvivus exceptus ac re-

creatus, genitrici ad humanitatis' sensuin
revocate redditur. Utroque orbatus pa-
rente tamquam vile mancipium ‘sub as-
pera fratris tutéla duram servitutem exer-«
cuit. ‘Religionis in Deum, ac pietatis erga
Patrem, egregium tunc specimen dedit;
inventum siquidem forté nummum, non'
propriz inedie sublevande, sed Sacerdoti,
qui Divinum Sacrificium ad illius expia--
tionem offerret, erogavit A Damiano fra-:
tre, a quo, uti fertur, cognomentum ac-
cepit, ejus cura litteris eruditur, in qui-
bus brevi tantum profecit, 'ut. magistris
admirationi esset. Cum autem hberalibus-
seientiis floreret et nomine, eas cum lau-
de docuit. Interim, ut corpus rationi sub=
deret, sub mollibus vestibus cilicium ad-
hibuit, jejumiis, vigiliis, et orationibus so~
lerter insistens. Calente juventa, dum' car-.
nis ‘stireulis acriter urgeretur, insaltan-
tium libidinum faces, rigentibus fluvii
mersus aquis, noctu extinguebat; tum ve-
nerabilia quaque loca obire, totum Psal-
térium “recitare consueverat. Ope assidua
pauperes’ levabat, qmbus frequenter pas--

tis conviv,o, proprus 1pse mambus ml-'
Mistrabats oo awvy

"LECTIO P,

~ Perficiend® magis vite causa in Avel--
lanensi Eugubina Dicecésis Canobio, Or-
dimi Mmmchomm Sancte Crucis Fontis
Avellana ' a Beato Ludulpho Sancti Ro-~
mualdi discipulo fundato, nomen dedit.
Non ita multo post in Monasterium Pom-
posianum, mox in Cenobium Sancti Vin-
centii Petre Pertuse ab Abbate suo mis=
sus, utrumque Asceterium verbo sacro,
praeclaris institutiontbus, et moribus ex-
colluit. Ad suos revocatus post Prasidis
chitum ‘Avellanitarum famili@ praficitur,:
guam novis, variis in locis, structis domi-
ciliis, et sanctissimis institutis ita auxit,
ut alter ejus Ordimis Parens, ac praci-
puum ornamentum jure sit habitus. Sa-
lutarem Petri solicitudinem alia” quoque
diversi Instituti Canobia, Canonicorum
Conventus, et populi sunt experti. Urbi-
nati Dicecési non uno nomine proﬁnt'
Theuzoni Fplsropo In causa gravissima
assedit: ipsumque in recte administrando
Episcopatu’ consilio et opera juvit. Divi-
norum contemplatione, corporis macera-
tionibus, ceeterisque spectatae sanctimoniae
exemplis’* excelluit: His motus Stephanus

Nonus Pontifex Maximus eum, licet in-
vitum, et reluctantem. Sancte Romana

Ecclesiae ‘Cardinalem creavit, et Ostiensem’
Episcopum. Quas Petrus dignitates splen-
didissimis virtutibus, et consentaneis Epis-
copali: ministerio. operibus gessit.

| LECTIO V1.

- Difficithmo tempore, Romana Eccle-
size, Summisque Pontificibus, dectrina, Le-
gationibus, alusque:suseeptis laboribus mi-
rifice ‘adfuit. Adversus Ncolaitarum, et
Simoniacam Hereses ad mortem usque
strenue - decertavit. - Hujusmodi = depulsis
malis, Mediolanensem Ecclesiz Romana
conciliavit. Benadicto, et Cadaloo falsis
Pontificibus = fortiter.  restitat. .. Henricum
Quartum Germamye Regem ab  iniquo
uxoris divortio deterruit. Ravennates ad
debita Romano Pontifici obsequia revoca-
tos, Sacris restituit. Canonicos Veliternos
ad - Sanctioris vite leges composuit. In
Provineia preesentim Urbinatae vix nlla fuit
Episcopalis Ecclesia, de qua Petrus mon
sit - -benemeritas; Fugubinam, quam ali-
quando - creditam habuit, maultis levavit
incommodis: alias- alibi, quando oportuit,
perinde curavit, ac si su® essent tutele

commisse Cardinalatu, et Episecopali dig-
nitate depositis, nihil de pristina juvan-
di proximos sedulitate remissit. Jejunium
Sextee Ferie@ m honorem Sancte Crucis
Jesu Christi: Horarias Beat Dei Genitri-
cis preces, ejusque Die Sabbato cultum
propagavit. Inferendae quoque sibi verbe-
rationis morem ad patratorum scelerum
expiationem provexit, Demum Sanctitate,
doctrina, miraculis, et praclare actis iilus-,

tris, dum ¢ Ravennate Legatione rediret,

Faventize ectavo Calendas Martn migra-
vit ad Christum. Ejus Corpus ibidem "tpud
Cistercienses multis miraculis clarum, fre-
quenti populorum veneratione colitur. Ip-
sum Faventini non semel in prasenti dis-

- crimine propitium experti Patronum apud.
Deum delegerunt. Leo vero Duodecimus,,

Pontifex Maximus, Cfficium, Missamque
in ejus honorem tamguam Confessoris
Pontificis, que aliquibus in Dicecésibus,
atque in Ordine Camaldulensium jam ce-
lebrabantur, ex Sacrorum Rituum Con-
gregationis Consulto, addita Doctoris qua-
litate, ad Universam extendit Ecclesiam.

In tertio Nocturno, Homilia in Ewv,
Vos estis Sal terra, de communi Doctorum,

S. Pedro Damiano nacid en. . . v s D88,
WLl A IR T AN Y Ty 71047,
Cardenal’ y Obispo de Osua en. ., 7057,
LERGRcly  dper o) T MBS R R e
Murio en. . s LY

de 84 afios de Edﬂd

DIE VIGESIMA AUGUSTI.
In Festo S Bernard: Abbatis, et Doc-

toris, 'du.plgm, ommia ut in Breviario prae-
tfr sequentia. _
In utrisque vesperis, ad Magnificat,
rAnt:p’zorm O Doctor optime. &c
Oratio: D2us qui populo tuo, &c.
Lectiones 1. N. de Scriptura occurrente.
Lectiones 2. N. proprice ut in Brevia-
ri0; et in fine Sextee Lectionis addatur
ut sequitur: Pius vero Octavas Pontifex
Miximus ex Sacrorum Rituum Congrega-
tionis consilio Sanctum Bernardum umi-
versalis Ecclesiz Doctorem declaravit, et
confirmavit, necnon Missam, et officium
de Doctoribas ab omnibus recitari jussit,
atque Indulgentias Plenarias quotannis in
perpetunm Ordinis Cisterciensinm Eccle-
sias visitantibus die hu}u: Sancti Festo
eoncessit, | '

Lectiones tertit Noct. Vos estis Sal terra,

Missa de communi Doctorum, cum
Epistola secundo loco, quee incipit. Jus~
tus cor suum d&c.

In Martyrologio addatur: Quem Pius
Octavus Pontifex Maximus universalis Ec-
clesize Doctorem declaravit et confirmavit.
S. Bernardo IRUTIO GRO.. o vivisio il 7153,

DIE DECIMA QUARTA OCTOBRIS.
In Festo Sancte Callisti, Papce et

Martyris. duplex, omnia ut in Breviario
preeter sequcntiﬂ. :
IN SECUNDO NOCTURNO,
LECTIO 1IV.

Carustus Romanus preafuit Ecclesiae
Antonino Heliogabalo Imperatore. Cons-
tituit Quatuor anni Tempora, quibus je=
junium ex Apostolica traditione acceptum
ab omnibns servarvetur. AEdificavit Basi~
ticam sancte Marie trans Tiberim: et in
via Appia vetus cemeterinm ampliavit,
in quo multi Sancti Sacerdotes et mirty-
res sepulti sunt; unde ab eo Callisti ce-
meterium appellatar..

LECTIO . .

Ejusdem pietatis fuit, quod Beati Co -

lepodii praeshyteri et Martyris corpus jac~ -

‘tatum in Tiberim' conquiri diligenter cu-

ravit, et inventum honorifice sepelivit. Pal-
matium Consulari, Simplicium Senatoria

‘dignitate iilustres, Felicem et Blandam,
‘qui deinde omnes martyrium subiere, cam

bapiismo lustrasset, missus est in carcerem,

ubi Privatum militem ulceribus plenum

admirabiliter sanitati restitutum, Christo
adjunxit; pro quo idem recens adhuc a fi-

de suscepta; plumbatis usque ad mortem

casus occubuit.
LECTIO VT.
- Sedit Callistus annos quinque, mensem
unum, dies duodecim. Ordinationibus quin-

‘que mense Decenibri creavit Prasbyteros
‘sexdecim, Diaconos quatuor, Episcoposocto.
‘Post longam famem, crebrasque verberatio-

nes preeceps jactus n puteum; atque ita mar-
tyrio coronatus sub Alexandro I'mperatore,
illatus est in cemeterium Calepodii via Au-

-relia, tertio ab Urbe lapide, pridie Jdus Oc-

tobris. Ejus postmodum corpus in Basili-
cam Santa Maria trans Tiberim ab ipso adi-
ficatam delatum, sub ara majori maxima
veneratione colitur,

(N

S. Calisto murio.afio, . .. ... . .. 223,

OCTAVAE " i |
an aliquibus locts hujus Dicecésis celebran-

dee ex Octavario Bomano.

Iy ominibus Octacis Lectiones 1., Noet.
semper sunt de Scriptura occurrente

Uctavee celebrantur in districtu E csﬁ:—-
starum sut Titull.
Die 8. Febr. Zafra: Oct. S. Br lgldaa V. Us.
2. N. pag. 463. 3. N. p. 473.
Die 9. Febr. Zafra, Torre, Villalva, et
Alburquergue. Oct. Purif. B. M. V. lls. 2.
N. p. 46. 3. N. p. 51.
Die 10. Febr. Salvatierra, Valencia del
Barrial, et Bodonal Octav. S Blasu Ep.,
et M.l 02 /N e 203,98 INLpli @158 .
v Lregenal: Oct. B-M. V. sub Titulo
de Remedios. s, 2. et 3. N. ut in Fest.
Expectationis B. M. V. 78. Dec.
Die 3o0. Ap. In Oppid. S. Georgii: Oct. S,
“Georgit M. lIs. 2. N. Principes persecuti
sunt me gratis, ex Brev:in commun. unius
Martyris, 2.loc. lls. 3. N. p. 248.
"Die 2."Maj. Olica: Oct. S, Marci Ev. ls.
2.N.p 176. 3. N. p. 189.
-Die 6. May. Alcerrera: Oct. S. Petri M. Us.
2. et 3. N.ut suprain Oct. S. Georgii M
Die 16. Maj. Burguill. et Atalay. Oct.



4s,
Gregorii *Cardin. b ”ﬂzms lls. 2. N. em
=Brev 30. Jan 065@ Ilgﬁpkﬂnsz is. 3.
N p. 364.
Die 29. May C allegmm Octava S. Atthon.
Ep et C lls. 2. N. ut in Oct. 8. Ildep}'zonsz
-lls.. 3. N. p:-373.
Die 29. Jul Almsndral, Olivenza et Sola-
-na. Octava Sancte Mariee Magdalenee. //s.
2.N. ex Brev. 15. Jul. Oct. S: Elisabeth.
lls. 3. N. p. 146.
‘Die 2. Aug Fregenal, et V. alle de Sin-
tana. Octava Sancte Anne, ls. 2. et 3. “L
“ut in Oct. S. Elisabeth.

The b. Aug. Santamarta et Salvaleon Oct.
S. Martha V. lls. 2. et 3. N. ut supra in
Octav. S. Brigide V.
Die 6. Aug. Nogales: Oct. S. Christophori
M. Ills. 2 et 3. N. ut supra in Octav. S.
" Georgi M.

Die 11. Aug. In Oppid. S. Dominici: Oct.
. S. Dominici G, lls. 2.N. p. 413. 3. \. p. 424.
Die 13. Aug. Puebla del Conde: Oct. Trans-
figurat. Dni. Us 2. N. p. 29. 3. N, p. 31,

LAUS DEO,
et Beatissimee semper Virgini, Dei Ge-
nitrice, Domince noStree, conceptee sine la-
be peccati originalis. Amen,

